
Қазіргі заманғы педагогикалық технологияларды сабақта қолдану 
 

Жанибекова Жанна Ерболатовна 

Жоғары аграрлық-техникалық колледжінің 

арнайы пәндер оқытушысы 

 

Тәуелсіз ел атанып, әлемдік өркениетке құлашын 

сермеп, қанатын кеңге жайып, дамып келе жатқан 

Қазақстандағы қоғам дамуында білім берудің ең 

маңызды мәселе екендігі баршаға мәлім. Бүгінгі 

таңда білім берудегі негізгі мақсат – жан-жақты 

білімді, өмір сүруге бейім, ой-тұлғасы бар адам-

гершілігі жоғары, қабілетті жеке тұлғаны қалыпта-

стыру. 

«Келер ұрпақ алдында зор жауапкершілік жүгін 

арқалап келеміз» деген Елбасы Н.Назарбаевтың 

сөзі бекерге айтылмаса керек. Еліміздің болашағы 

көркейіп, өркениетті елдер қатарына қосылуы 

бүгінгі ұрпақ бейнесінен көрінеді. 

Қазіргі таңда жаңа ақпараттық технологияларды 

оқушылардың ағылшын тіліне деген қызығушы-

лығын арттыру құралы ретінде қолдану өте тиімді. 

Жаңа ақпараттық технологияларды енгізу және 

қолдану, интеллектуалды дамыған, ақпараттық ор-

тада жақсы әрекеттене білетін тұлғаны қалыпта-

стыру жолында пайдалы болуы мүмкін коммуника-

ция құралдарының барлығын пайдаланудың бел-

сенді процесі жүріп жатыр. Бұл ретте оқушының 

шығармашылық қабілетін аша білу үшін жағдай 

жасау, оның қабілетін дамыту, өзін-өзі жетілдіру 

және жауапкершілікке тәрбиелеу сөз болады. Білім 

және біліктілік адам үшін маңызды құндылықтарға 

айналады. Соған орай білім жүйесі де дайын білімді 

игеруге ғана емес, интеллектуалдылықты қалыпта-

стыруға, жеке танымдық әрекетті қалыптастыруға 

бағытталуы тиіс. Адам әрекетінің әр түрлі сала-

сында озық ақпараттық технологияларды пайда-

лану өзекті болып барады. 

Жаңа ақпараттық технологияларды пайдалану 

арқылы дамыта оқыту, дара тұлғаға бағыттап, 

оқыту мақсаттарын жүзеге асыра отырып, оқу-тәр-

бие үрдісінің барлық деңгейлерінің тиімділігі мен 

сапасын жоғарылату – бүгінгі күннің басты талабы. 

Қазіргі заман оқытушы тек өз пәнінің терең білгірі 

болу емес, тарихи-танымдық, педагогикалық-пси-

хологиялық сауатты, саяси-экономикалық білімді 

және ақпараттық-коммуникациялық білімді және 

ақпараттық-коммуникациялық технологияны жан-

жақты меңгерген ақпараттық құзырлы маман болу 

керек. 

Біздің мемлекетімізде жаңа ақпараттық құралдар-

дың дамып келе жатқаны сөзсіз. Қазіргі заман пе-

дагогтарына компьютер және мультимедиялық 

құралдарды қолданудың сабақ өту барсында өте 

тиімді тәсіл екені белгілі. Бұл құралдың қуатты-

лығы соншалықты онымен бірге білім жүйесіне 

жаңа әдістермен бірге әлемдік ойлаудың жаңа 

идеологиясы (шығармашылығы) енгізілді. 

Бұл жұмыстың басты мақсаты компьютер желісін 

және мультимедиялық – электрондық құралдарды 

арнайы пәндер сабағында тиімді қолдану, нақтылап 

айтқанда арнайы пән сабағында презентацияларды 

және мультимедиялық – электрондық құралдарды 

колледж қабырғасында және білім беру процесінде 

терең қолдана білу қажет. 

Педагогика ғылымында баланы оқыту мен тәрбие-

леудің міндеті жан-жақты дамыған жеке тұлғаны 

қалыптастыру болғандықтан, жаңа технология 

бойынша әдістемелік жүйенің басты бөлігі оқыту 

мақсаты болып қалады. Сондықтан танымдылық 

іс-әрекеті белгілі бір дәрежеде белсендірілуі қажет. 

Бұл әдістемелік жүйенің басқа бөліктерінің де 

(мазмұн, әдіс, оқыту түрі мен құралдарының) өзара 

байланысы қалпында өзгертілуін талап етеді. 

Мұны орындау үшін төмендегідей ұстанымдар 

жүзеге асуы тиіс. 

1. Оқушылардың өзіндік іздену іс-әркетінің 

әдістерін меңгеру талап етіледі. Өйткені бұл 

әдістердің күнделікті пайдаланып жүрген оқыту 

әдістерінен айырмашылығы бар. Яғни жаңа 

жағдайдағы "оқыту әдістемесі" деп отырғанымыз: 

"оқушы - оқытушы" ұстанымының өзара тығыз 

байланыстылығы. Демек, мұнда бірінші орында 

оқушы тұрады және оның өз бетімен білім алудағы 

белсенділігіне баса назар аударылады. 

2. Жаңаша оқытудың негізгі түрлері: оқытудың 

дербес және топтық түрлері болып табылады. Бұл 

жерде алға қойылатын басты мақсат - оқушыға де-

ген сенім, оның өз ісіне жауап беру мүмкіндігіне 

сүйеніп беделі мен қадір-қасиет сезімін дамыту. Ал 

оқытудың фронтальды түрі көбінесе, бағыт беру, 

талқылау және түзету енгізуде ғана пайдаланы-

лады. 

3. Жаңа технологияның мақсаты бойынша "оқы-

туды ізгілендіру" қажет. Бұл үшін оқу құралдары 

оқушылардың өздігінен танымдық іс-әрекетін 

жүргізе алатындай болуы керек. Бұрынғы дәстүрлі 

оқулықтар мұндай талапты қанағаттандыра ал-

майды, сондықтан оқушылардың өз бетімен білім 

алуына аса бейімделген жаңа типтегі оқулықтар ке-

рек-ақ. 

Ендеше оқушылардың білім, білік, дағдыларын 

жетілдіру үшін оқытудың жаңа технологиясы 

негізінде дифференциалдық және дербес деңгейлік 

ұстанымдарының талаптарына сәйкес өткізілетін 

әр түрлі сабаққа арналған жаңа ұрпаттағы 

оқулықтар мен оқу құралдары қажет. Бұлар - 

әңгімелесуші-оқулықтар мен оларға қосымша төрт 

деңгейдегі тапсырмалар берілген жұмыс дәптер-

лері. 

Әңгімелесуші-оқулық бойынша жаңа тақырыпты 

өз бетімен меңгеріп, анықтама мен ережелерін өзі 

шығарады. Қарапайым жаттығу-мысалдармен 

оларды бекіткеннен кейін жұмыс дәптерлеріндегі 

деңгейлік тапсырмаларды орындауға көшеді. 

Оқытудың жаңа технологиясы жағдайында оқушы-

лардың өздігінен жүргізетін танымдық іс-әрекеті 

үшін тапсырмалар күрделілігі төрт деңгей 

бойынша құрастырылып, ондағы барлық деңгей-

дегі тапсырмалар қызғылықты мазмұндалған болса 

оқушыларда ынталану пайда болады. Мұндай жаңа 

технология бойынша сабақ беріп жүрген оқытушы-

лар үзіліс кезінде де оқушылардың сабақтан бас ал-

майтындығын айтады. Өйткені оқушылар өзара 

бәсекелесе отырып жұмбақ, сөзжұмбақ, ребус, 

басқатырғыштар сияқты әр деңгейдегі тапсырмала-

рды шешуге ұмтылатыны даусыз. Бұл жерде “үл-

герімі кейіндеп қалып, өз құрбыларын белгілі бір 

себептермен қуып жете алмайтын оқушылармен 

қалай істеуіміз қажет?” деген сұрақ туады. Бұл 

мәселенің де оңды шешуі қарастырылған. Олар мы-

налар: 

• барлық тапсырмаларды мезгілінде орындаған 

оқушылар үлгермеушілерге көмектеседі; 

• топтың басқа оқушылары өздігінен жұмыс істеп 

жатқан кезде оқытушы үлгерімі төмен оқушыларға 

дербес көмек көрсетуіне уақыты болады. 

Деңгейлік тапсырмаларды енгізудегі басты мақсат 

– топ оқушыларын "қабілетті" және "қабілетсіз" 

деп жасанды әр түрлі жіктерге бөлуді болдырмау. 

Осы арқылы және дербес оқыту, сонымен қатар 

барлық оқушыға қатысты ізгілендіру ұстанымдары 

сақталады. Сондай-ақ деңгейлеп оқыту барысында 

оқушының бірінші деңгейдегі тапсырмаларды 

дұрыс орындағаны есепке алынып отырады. Демек, 

қандай оқушы болсын, өзінің жақсы оқитындығына 

қарамастан "оқушылық міндетті", яғни бірінші 

деңгейдің жұмысын орындаумен бастайды. Нәти-

жеде бұл барлық оқушыларды тірек білімімен қам-

тамасыз етеді және Қазақстан Республикасының 

"Білім туралы" Заңы талаптарына сай міндетті 

бірінші деңгейді толық игеруін жүзеге асырады. 

Мұндай есепке алу (зачеттік) жүйесін жүргізу нәти-

жесінде үлгерімі нашар оқушылар кем дегенде 

"оқушылық" деңгейге сәйкес білімді толық 

меңгерді. Өйткені алғашқы деңгей тапсырмаларын 

толық және дұрыс орындамайынша олар келесі 

деңгейге көшпейді. "Міндетті" деңгейді толық 

меңгерген оқушы әрі қарай ілгері ұмтылады, өзіне 

өзінің сенімі артады. 

Жалпы жаңа педагогикалық технологияда бағалау 

үрдісі арнайы "қосу" әдісімен жүзеге асырылады. 

Бағалау жүйесінде оқушы білімінің ең төменгі 

деңгейі негізге алынады және ол деңгей мемлекет-

тік стандарттың ең төменгі талабына сәйкес келеді. 

Дарындылығына, бейімділігіне, жоғары даму 

деңгейіне қарамастан оқушылардың барлығы 

бірінші деңгей тапсырмаларын дұрыс орындауы 

шарт. Бірінші деңгейдегі барлық дұрыс және 

мезгілінде орындалған тапсырмалар "есеп-зачетқа" 

алынып отырады. "Зачеттің" "екіліктен" 

айырмашылығы: бірінші деңгейдің "есепке алын-

баған" тапсырмалары қашан "есепке алынғанша" 

міндетті түрде, қайта-қайта тапсырыла береді. 

Өзін-өзі бағалау "қосу" әдісімен жүргізілетіндіктен 

оқушы бұрынғыдай "екілік" аламын деп 

қорықпайды. Сөйтіп оқушыда жоғары ұпай жи-

науға деген талпыныс пайда болады. Ол дұрыс 

орындалған тапсырмалардың санына ғана тікелей 

тәуелді. 

Жаңа педагогикалық мұндай технологиялар 

арқылы оқытуды ізгілендіру мен демократиялан-

дыруға, оқушылардың өздігінен бағыт-бағдарын 

анықтап, дамуына, ең бастысы, өзін-өзі тәрбиелей 

алатын тұлға ретінде калыптасуына жағдай жа-

сауға болатыны күмәнсіз. Сондықтан да білім беру 

жүйесінің алдында тұрған басты мақсат: жаңа тех-

нологияның талаптарына сай жаңа оқулықтар буы-

нын жазу болып отыр. Бұл жаңа оқулықтар мен ди-

дактикалық құралдардың ерекшелігі сол, олардың 

мазмұнын қысқа мерзімде ешқандай бейімдеусіз-ақ 

компьютерге кіргізуге болады екен. Себебі, бұл 

құралдардың құрылымы электрондық оқулық 

құрылымдарына ұқсас. 

Әрбір педагогикалық технология жеке тұлғаның 

өзін-өзі дамытуға, оның өзіндік және шығармашы-

лық қабілетін арттыруға, қажетті іскерліктері мен 

дағдыларын қалыптастыруға және өзін-өзі дамы-

туына қолайлы жағдай жасауға қажетті объективті 

әдістемелік мүмкіндіктерін қамтиды. 

Жеке тұлғаның өзін-өзі дамыту технологиясында 

оқу пәндері әдістемелері мен білім беру технологи-

яларын жоспарлау жүйесі қолданылады. 

Пәндердің әдістемесін қолдануды жоспарлау мы-

наған келіп тіреледі, яғни әр оқушының өз кезеңі 

барысында оқытушы оған қажетті әрбір жаңа педа-

гогикалық технологиялар мен әдістемелерді 

міндетті түрде пайдалануы қажет. Бұл үшін мына 

төмендегі түсініктерді ескерген жөн: 

• қатар отыратын екі топтағытағы оқушылардың 

жас ерекшеліктері мен білім деңгейлерін ескеру; 

• әдістеме мен технологияның сабақтастығы; 

• оқушының өз бетінше іс-әрекет жасау тәсілдерін 

меңгеруіне оқытушы тарапынан көмек беруді 

біртіндеп азайту; 

• параллель топтардағы ерекшеліктерін ескеру; 

• оқытушылардың ықыласы мен шеберлік 

деңгейінің, болуы т.б. 

